
Аннатация 

Болалар церебрал фалажи касаллигида беморларнинг асосий шикояти 

товонини тўлиқ боса олмаслиги, оёқ учида юриши бўлиб, бу холат «эквинусли 

деформацияли товон» номи билан аталади. Шундай холатда, шифокор-

ортопедларнинг асосий вазифаси эквинусни бартараф этиш, товонни тўлиқ 

босиб юрилишига эришиш хисобланади. Эквинусли холат икки усулда (дори-

дармонли ва жаррохлик) тўғриланиб, деформациянинг қотган ёки 

қотмаганлиги аниқлангандан кейин қўлланилади. Эквинусли деформациянинг 

қотмаган шаклида спирт-новокаинли блокада (СНБ) усули кенг қўлланилиб, 

яхши самарадорли эканлиги тасдиғини топган.  

 

Калит сўзлар:  Церебрал фалажлик, реабилитация, ўтказувчи блокада, 

спастик дисплегия.  

 

Муаммонинг долзарблиги 

СНБ болалар церебрал фалажи билан оғриган 34 беморда амалга оширилди. 

Беморларнинг 26 тасида «спастик диплегия», 8 тасида «болалар 

гемиплегияси» ташхиси аниқланди. Уларнинг 19 тасини ўғил бола, 15 тасини 

қиз бола беморлар ташкил этди.  

Пигин усулидаги СНБ: ахил пайи сохаси териси антисептик суюқликлар билан 

тозаланади. Тайёр эритма (новокаин/спирт 5:1) пайнинг перимезиуми орқали 

пай йўналиши бўйлаб юборилади. Ахил пайи сохасига бойлам қўйилади. 

Оёққа 1 кунга тинч холат берилади.  

 

Натижалар. Церебрал фалажликликда, мушак бойлам ригидлигини  

камайтириш ва мушак тонуслари  сабали юзага келадиган  миоген 

контрактурали қисқаришларни  бартараф этиш учун новокаин+спиртли 

блокада амалиёти бажарилди. Ушбу амалиётни мохияти,  болдир ошиқ бўғими 

деформациясини  консерватив  даволаш мақсадида амалга оширилидаи. 

Таъсир механизми: асаб толаси ўтказувчанлиги блокланади, марказий асаб 

тизимидан чиқадиган патологик занжир ўчирилади (секинлаштиради).  

 

Терапевтик таъсир: мушакнинг патологик иннервациясини бартараф этиб, 

уни бўшаштиради. Церебрал фалажга чалинган беморни моторли 

реабилитация қилиш учун шароитлар яратилади. 

Самарадорлик: беморларнинг 29 тасида ижобий натижа кузатилди. Салбий 

натижа аниқланган 5 нафар беморларда деформация мустахкамлиги 

борлигини инобатга олган холдаа жаррохлик амалиёти бажарилиб, қотган 

эквинусли деформация бартараф этилди. 

 

Хулоса. СНБ ҳозирги кунда ўз аҳамиятини йўқотмаган усул хисобланади, 

патологик иннервация занжирини бузиш орқали бемордаги харакатлар 

маҳоратини ривожлантиришга имкон яратади. 

